
Voorwoord
Die einde van `n verlossingstydperk is naby. Die mensdom, wat hulleself in hierdie tyd positief moes ontwikkel het, dit wil sê, dat jy jouself weer na God moes keer, bevind hulleself egter op die einde van hierdie tydperk op `n lae geestelike vlak, waardeur ook die einde van die tydperk sal beantwoord aan die lae vlak, `n vlak waarin mense nouliks aan `n God en liefdevolle VADER sal glo, inteendeel, veel meer die Heer van die duisternis sal aanhang deur die ‘ek’ - en hebsug, liefdeloosheid en aggressie.

Alhoewel daar deur menslike ondersoeking en ingrype katastrofes kan ontstaan, moet ons dit goed onderskei van die groot katastrofes, wat ingrypings van God self is, wat Hy ons as teken van die naderende einde gee. God bly spreek tot ons mense om ons aanleiding te gee om na Hom toe te gaan vir hulp, sodat ons weer na Hom kan terugkeer.

Met die uiteindelike vernietigingswerk van die oppervlakte van aarde, werk menslike proefnemings die groot ingryping van God in die hand, sodat ook Satan die Wil van die Heer moet nakom. Satan gebruik die mees infame middele om sy aanhang voor die einde te vergroot, deur onderlinge aggressie tussen die mense, deur kwaadaardige inwerking van sy aanhang op die gelowiges met `n goeie wil, deur die gelowiges te mislei deur valse leerstellings, deur sogenaamde verskynsels van ligwesens, wat net hulle eie ‘ek’ verheerlik en deur wonderwerke wat uiteindelik altyd gerig is op eieliefde en mag.

Maar Jesus, die Aanvoerder en Leidsman van hulle wat Sy Naam hooghou en wat glo in en vol liefde vertrou op Sy verlossingswerk, sal as oorwinnaar in die wolke na ons toe kom.

Aankondigings deur sieners en profete

2 Mei 1947 

Wat Ek vir u mense deur sieners en profete laat verkondig, moet ernstig opgeneem word. So is My Wil, en wanneer u My Wil vervul, neem dan nie lou en onverskillig aan wat My Liefde u bied nie. En u is onverskillig wanneer u My woord wel aanhoor, maar nie u lewe egter inrig ooreenkomstig My voorsegging nie, wanneer u nie ernstig `n verandering van u wese nastreef en My gebod van die liefde nakom nie. Deur My aankondiginge wil Ek u waarsku teen `n nuttelose lewe, Ek wil u aanmaan om die tyd wat nog oor is, vir u te benut tot aan die naby synde einde, Ek wil u aanspoor om geestelik te strewe en al u gedagtes geestelik te stuur, sodat u heeltemal ryp kan word gedurende die tyd wat u nog op aarde gaan vertoef.

As u egter My woord, My profesieë nie ernstig gaan opneem nie, laat u al My aanwysinge van u ore wegsterwe en My aanmanings en waarskuwings was tevergeefs. En wanneer die uur sal kom waarop u weggeroep gaan word, sal u slegs op `n geringe getuienis van `n goeie lewe kan aanspraak maak, want u het op aarde gefaal en My liefdevolle Vaderhand nie aangegryp toe dit vir u aangebied was nie. 

As u `n geestelike begeleier het, sal u uself ook onvoorwaardelik aan hom moet toevertrou, want hy lei u seker korrek. Maar nou in die eindtyd wil Ek Self u Leier en Begeleier wees en as u maar `n bietjie vertroue aan My wil skenk, hoef u waarlik nie meer self vir uself te sorg nie, nóg liggaamlik nóg geestelik, want die sorg neem Ek Self oor, en u sal slegs daarop moet let dat u voortdurend krag van My in ontvangs sal neem, wat u die weg hoër op sal verseker. 

En hierdie krag kan slegs na u toe kom in die vorm van My woord. As u uself nou deur die woord op hoogte stel van wat gaan kom, is dit `n baie groot barmhartigheid vir u, want u het nou die moontlikheid om My geneentheid vir u te verwerf deur `n korrekte lewenswandel, in so 'n mate, dat Ek nooit meer van u sal weggaan nie, dat Ek u sal vasgryp en hoër optrek.

Maar nou laat Ek dit baie dringend weerklink, omdat u nie meer `n lang tyd meer oor het om u siel te verander nie. En daarom kom Ek met elke openbaring, met elke kennisgewing, nader na u toe en roep u, en as u die stem van die Vader herken, sal u ook gevolg daaraan gee, u sal net soos verdwaalde skape let op die stem van die goeie Herder, u sal Sy roep in ag neem en dit sal u grootste wins wees. Maar wie geen ag sal slaan op My stem nie, sal ook moeilik verbinding met My kry en as die oomblik van die einde nou gekom het, sal hy swak wees en sy blik nie na die hemel rig nie, omdat hy nog te veel aan die aarde gebonde is. En dit wil Ek van u afwend, Ek wil u help en stuur aan u daarom steeds weer My woord uit die hoogte en tesame ook die motivering van My woord, sodat u dit steeds ernstig sal neem, sodat u dit sal hoor en lees waartoe u meer geleentheid gegee word.

Glo My woord, glo dit, dat daar nie baie tyd meer oor is tot aan die einde nie, sodat u in alle erns `n begin kan maak met die arbeid aan u siel, omdat daar nog baie barmhartigheid vir u voortvloei, want die tyd is baie ernstig en dit is dringend nodig, dat u dink dat die einde u gaan verras en u geen tyd meer het voor u eintlike einde op die aarde nie. Luister na My en glo My woord en dit sal u altyd en ewig met krag vervul. Ek sal Myself oor u kan ontferm, sodra u My sal soek in u gedagtes. En u sal al die moeilike dinge kan baasraak, omdat dit My Wil is dat baie krag aan diegene toevloei wat hulle geloof aan My Mag en liefde bewaar en Ek help hulle om geestelik vooruit te gaan.

Amen 

Ligverskynsel aan die hemel -Kruis van die Christus
30 Junie 1947

U moet let op die verskynsels van die eindtyd. En so sal u spoedig veranderinge in die natuur raaksien, u sal `n sonderlinge kragtespel kan waarneem, `n verskynsel wat u aan die dink sal sit, wanneer u dit sal beskou met die korrekte instelling tot My, die Skepper, wat hierdie verskynsels ook laat plaasvind om die opmerksaamheid van alle mense op Myself te rig. 

En dit sal u opval hoe min mense die korrekte instelling teenoor My sal hê, hoe hulle trag om self alles aards te verklaar en ook nie erg beïndruk word deur buitengewone verskynsels nie. Dit sal `n ligverskynsel wees wat homself oordag sal laat sien, wat sonder voorafgaande aankondiging aan die hemel sigbaar sal wees en geen ander uitleg toelaat as om te wys op die verlossingswerk van die Christus nie, want die verskynsel sal die vorm van `n kruis hê met die onmiskenbare gelaat van die Verlosser.

En die ligverskynsel sal aanleiding gee tot baie debatte, en dan moet My dienare hulleself voorberei, want die verskynsel is die inleiding, dit is in `n sekere sin vir alle mense bestem, want dit sal deur alle mense gesien kan word. Maar hoe verskillend sal daarna gekyk word, hoe weinig begrip sal mense toon daarvoor! Ek laat `n sigbare teken aan die hemel ontstaan en vind nogtans te min aandag. Ek bring die verlossingswerk vir hulle onder die oog, sodat hulle kan glo in Jesus Christus en salig kan word, maar die geloof aan Hom is al so goed as verlore en word ook nie meer deur die ligverskynsel gevind of versterk nie. Want die mense is heeltemal te wêreldsgesind en wil nie glo nie, omdat hulle elke verantwoordelikheid van hulleself sou wil afwentel, maar dit nie sou kon doen as hulle in Jesus Christus sou glo nie. 

En so sal ook die ligverskynsel weer vir weinig mense `n teken uit die hemel, `n teken van die eindtyd, wees. `n Innerlike onrus oormeester egter wel die mense, maar slegs vir `n kort tydjie, dan wyk hulle gespanne aandag vir die verskynsel op sigself. 

Dat die naby synde einde daarmee sal saamhang, sal hulle nie glo nie en sal maar net die gelowiges bespot, wat die voorspelling van `n naby synde einde, en dat hulle hulleself daartoe moet bring om hulleself op die einde voor te berei, bekend maak. Hulle sal weinig geloof vind en sal nie mag verslap in hulle arbeid vir My ryk nie, want sulke geleenthede is `n besondere barmhartigheid vir die mense op aarde, sodat hulle hulleself sal besin en die gedagte in oorweging sal neem dat bonatuurlike kragte wil inwerk op die mense deur natuurverskynsels van buitengewone aard, en dat die verskynsel deur My gewil is om die aandag van die mense te rig op die einde. 

Die wetenskap sal `n verklaring daarvoor gee en dit sal ook aangeneem word, maar wie se strewe na `n geestelik oordeel is, sal My daarin herken en hy sal jubel en juig weens die naby synde einde, want die wêreld het hom niks meer te bied nie, maar sy hart is vol hoop oor die lewe na die dood en hy sien reikhalsend uit na die laaste uur wat hom ook verlossing sal bring uit aardse nood, soos wat Ek beloof het, dat Ek sal kom in die wolke om Myne na My toe te roep in My ryk. Hy sal dan weet dat die uur ook gekom het wanneer die aardse nood aangroei en daar geen aardse hulp meer te verwag is nie. Dan verkort Ek die dae, sodat Myne My trou kan bly en kan standhou tot aan die einde.

Amen

Aardrotasies – Aardskokke

23 Junie 1948

Al `n geruime tyd beweeg die aarde haarself met ongelooflike snelheid om haar eie as. Die voortdurende omwentelinge is vir die mens weliswaar op geen enkele wyse duidelik sigbaar nie en wel omdat hy homself op die aarde bevind en die (omwentelinge) slegs buite die aarde sou kon nagaan. Tog is daar veranderinge in die kosmos merkbaar wat sulke verskynsels as oorsaak het.

Dit is soos `n reëlmatige bewing wat swakker of sterker te bespeur is, wanneer die liggaam homself in `n rustoestand bevind en dan vir die kleinste beweging gevoelig is. Die verskynsel lei tot die totale uiteenval van die aarde na `n ondenkbare lang tyd, maar word egter bevorder deur menslike inwerking, om welke rede die beëindiging van hierdie tydperk op menslike invloed teruggevoer kan word, ofskoon dit sedert die ewigheid voorsien is in die goddelike plan.

Op haarself beskou het die aarde `n onvoorstelbare lang lewensduur, dit wil sê, haar bestaan sou vir `n eindelose tyd verseker gewees het. Maar God se Wil laat homself ook rig deur die menslike wil, God laat die mense uitvoer wat vir hulleself tot die grootste nadeel uitval. In Sy plan van die ewigheid is alle veranderinge in die kosmos vasgelê in ooreenstemming met Sy Wysheid en Liefde. Maar van `n verandering met onvoorstelbare uitwerking wil die wetenskaplik geskoolde mensdom niks weet nie en tog word dit voortdurend voltrek. En `n verandering van `n baie vinnige rotasie van die aarde sal ook gebeure in die natuur in werking stel, wat sedert die begin van die verlossingsperiode verkondig is deur sieners en profete en nou ook weer geopenbaar word deur die Gees van God.

Die proses is vir die mens nie regtig begryplik nie, maar eenvoudig gesê sal die draaiing van die aarde toeneem en vir sekondes ophou, wat in die vorm van aardbewings tot uitdrukking sal kom, wat so 'n ontsettende uitwerking sal hê dat die mense sal glo dat "die einde van die wêreld" gekom het. `n Vergelyking daarmee kan nie op aarde gevind word nie, want dit is `n uiting van krag wat van die heelal uitgaan en onbekend is aan die wetenskap. 

Die gesteldheid van die hemelliggame plaas sulke kragte in werking en die binnenste van die aarde word daardeur getref en die aarde word dus as te ware deur kragte buite die normale wette in beweging gebring, wat homself sal uiter as `n verwoestende vorm, wat egter tydelik deur God toegelaat sal word, ten dienste van die uiteenval van die hardste materie, wat die gekluisterde geestelike in haar moet vrylaat. 

En die handeling staan spoedig voor die deur, maar sal slegs die spel van enkele sekondes wees, dog met voorafgaande aankondiging wat alleen al as `n katastrofe te bestempel is, omdat dit `n onbeskryflike paniek onder die mense teweeg sal bring en daarom tot die tydsbestek van `n katastrofe gereken kan word. Maar alles is voorbestem sedert die ewigheid en God se plan sal in vervulling gaan, soos wat dit geskrywe staan.

Amen

Verklaring en aanvulling insake (Aardrotasies- Aardskokke) B.D. 4348

26 en 27 Junie 1948 

Verklaar vir uself die proses as volg: Hoe vinniger die aarde haarself beweeg, des te korter is die tydsduur wat sy nodig het vir `n omwenteling en des te sterker word die druk van die lug wat sy deur haar omwenteling in werking stel. Normaal gesproke sou daar lugdruk op die aardoppervlak bemerk moet word, wat egter nie die geval is nie. Dus vind hier reeds `n afwyking van die natuurwette plaas wat nie wetenskaplik te verklaar is nie, waaruit weer volg dat, die natuurwette wat hier vir die aarde geld, hulle geldigheid verloor. Tog het elke wenteling `n uitwerking op die oppervlak van die aarde in soverre dat `n lagie daardeur gevorm word wat die eintlike voedingsbodem vir die plantegroei is, sodat `n voortdurende tot lewe bring van die aardoppervlak dus slegs moontlik is deur die voortdurende rotasie, deur die voortbringing van `n krag wat op die bodem inwerk, dus homself nie na binne toe versprei nie en wegstroom, maar van buite af. 

Hierdie krag is lewewekkend, dit kan egter nie deur die menseverstand verklaar word nie, juis omdat dit buite ons (natuur) wette ontstaan en ook `n uitwerking het wat buite die wette val. Sou die aarde haar snelheid stop, dan sal al die lewe op haar verstar, maar andersyds kan `n verhoogde snelheid, `n abnormale groei bevorder, maar ook dieper in die binneste van die aarde binnedring en daar uitbarstings laat ontstaan wat die kern van die aarde in gevaar sal bring en haar voortbestaan op los skroewe plaas. 

Van so 'n verhoogde snelheid is nou teenwoordig ook melding te maak en dit sal ook spoedig merkbaar word in haar uitwerkinge. Sou die laaste uitwerking nou verhinder word, dan moet die oortollige krag `n arbeidsterrein vind, dit moet hier en daar eksplosief werk, wat dus in die vorm van `n natuurkatastrofe sal plaasvind. Daardeur sal die omwentelingsnelheid (van die aarde) ietwat afneem, die voortgebringde krag sal nou weer nuwe voedingsbodems vind wat hulle tot lewe kan bring met plante en diere en in `n kort tydjie sal die bestaan van die aarde weer verseker wees, tot wanneer daar deur menslike wil, kragte in werking gestel word wat nog nie heeltemal deur die mense deurgrond is nie en dit sal `n alles verwoestende uitwerking hê, omdat hulle in `n sekere sin as teenkragte te bestempel is, dit wil sê, wat van binne na buite werk en die teen mekaar inwerking van beide kragte totale verwoesting beteken, wat die mense wel vertel word, maar wat nie deur hulle begryp kan word nie. 

(27 Junie) Geestelik gevorderde wetenskaplikes sal die proses maklik vir hulleself kan verklaar, want hulle staan nie meer so ongelowig teenoor `n werksame sy van natuurkragte wat buite ons wette val nie, omdat vir hom die sfeer buite die aarde `n gebied is wat nie met aardse verstand deurgrond kan word nie, omdat dit anders is as wat vir die aarde geldende natuurwette geld. 

Elke hemelliggaam is `n wêreld op homself en in elke hemelliggaam word die Liefdeswil van God anders geuiter, omdat ontelbare gedagtes van Hom gerealiseer word deur Sy Mag en Krag en elke gedagte getuig van die diepste Wysheid. Menslikerwys gesproke kan so 'n veelvoudige verskeidenheid van die skepping van God nie bestaan nie, daar die voorstellingsvermoë beperk is. Maar by God is daar geen beperking van Sy denke en geen belemmering van Sy krag om te skep nie.

Dat die mens nou, die bewoner van een van die ontelbare skeppings van God, Sy bestuur en werksaamheid op verstandelike weg heeltemal sou kan deurgrond, is volledig uitgesluit, want wat vir hom onmoontlik skyn te wees, maar wat vir God steeds moontlik is, wys hy dadelik af. En so kan die aarde wel in haar beweging, in haar loop en haar gesteldheid, na `n bepaalde tydmaat, bereken en ondersoek word, maar steeds in soverre as wat die, vir die aarde geldende natuurwette wat aan die mense bekend is, toegepas kan word. Bokant dit faal sy kennis en verstand.

Daar is egter `n "van bo af", wat anders is as die aardse wetenskap waar ook presies sou kon vasgestel word wanneer, in welke vorm en deur welke aanleiding die uiteindelike verwoesting van die aarde homself sal afspeel. Maar om dit vas te stel is hulle nie in staat nie, waarmee die bewys egter nie gelewer is dat die verwoesting van die aarde nie sal plaasvind nie.

Hier word die geloof teenoor die wetenskap gestel. Wie die wetenskap hoër aanslaan, ontken wat die geloof bevestig. God kondig die einde van die tydperk van die aarde aan, Hy kondig `n totale verandering van die aardoppervlak aan met die vergaan van alle lewe daarop, in en bokant die aarde. Die proses is vir die wetenskap totaal onbekend, wat dus daarop wys dat `n werksame sy van God buite ons natuurwette gaan plaasvind, weliswaar nie buite ons natuurwette wat van Hom uitgaan nie, egter wel vir die mense aan wie alle kragte nie so bekend is dat hulle so 'n gebeurtenis sou kan meld of bereken nie. Sulke ondersoeke moet op die fondament van die geloof verrig word, as hulle resultate volgens die waarheid wil oplewer. Alleen dan is die gebied ook vir die ondersoekers toeganklik wat andersins vir die mense geslote bly, want dan staan geestelike medewerkers hom by en hulle gee hom opheldering, dan kan hulle ook insig kry in die verlossingsplan van God en baie sal vir hulle begryplik en aanneembaar wees, wat die verstand andersins sou moes verwerp. 

Amen

Die oorlye van `n aardse maghebber –Keerpunt

23 November 1948

As die nuus oor die afsterwe van `n aardse maghebber u sal bereik, het u op die tydstip aangekom, wat u die begin van die einde sou kan noem. Dan sal die aarde `n brandende stoof word, die vlamme sal oplaai, ongeremd sal die haat woed en die mensdom sal deur afgryse bevange word, want hulle sal geen uitweg meer sien uit die gevaar wat onafwendbaar is nie.

En dan word u (My dienare) deur My aangespoor om te spreek, want wanneer alles in oproer sal wees, sal `n groot rustigheid homself van u Heer maak, omdat u duidelik sal insien dat die tyd naby is, waarin Ek Myself sal openbaar en u dit dus vir die mense wat na u sal luister, bekend sal maak. 

Die mense sal hulleself van alle kante omring voel deur vyande en daarom geen hoop hê op `n vreedsame oplossing nie. En daarom sal die angs buitengewoon wees waar geen geloof aanwesig is aan die Een wat alleen kan help nie. En so sal mense slegs let op die gebeurtenisse in die wêreld. Die mens sal angstig trag om vir hulleself te sorg, omdat hulle die groot aardse nood sien losbars; sal hulle angstig trag om hulleself te verseker van aardse goedere en aanstaltes maak om te vlug, ofskoon dit vir hulle uitsigloos skyn te wees. 

En slegs die gelowiges sal besonne bly, en van hulle sal Ek My nou laat bedien om op die medemens in te werk wat in hulle ongeloof ongelukkig en vertwyfeld sal wees. En Ek trag nog eenmaal om My te leer ken en Ek laat My dienare met hulle spreek en spreek Self deur hulle woorde van liefde en bemoediging. Ek waarsku hulle om nie te vlug nie en nie maar net vir hulle liggaamlike welsyn te sorg nie. Ek stel die uitsiglose van hulle voornemens vir hulle voor die gees en vermaan hulle om vol te hou en hulle noodlot in My hande te lê en bygevolg alles sy loop te laat neem.

Die brand sal dan ontsteek het en sal nie meer deur mense gedoof word nie, maar Ek self sal hom laat uitdoof, deurdat Ek ander elemente daarteenoor sal plaas, deurdat Ek Self diegene tegemoet sal tree wat mekaar onderling wil pynig. En My stem sal van bo af weerklink. `n Natuurkatastrofe sal die aarde teister en die strydendes van mekaar aftrek, want daar sal hulle `n Mag tegemoet tree waarteen geeneen van die strydendes opgewasse sal wees nie. Die gebeure sal `n paar uur duur, maar `n totaal veranderde toestand in die wêreld teweegbring, volledig veranderde verhoudinge en `n, in die begin, onoorsigtelike chaos, grootste aardse nood en onbeskryfbaar baie droefnis en nood onder die mense.

Maar u sal dit alles moet verdra, want dit loop einde se kant toe en baie moontlikhede om te louter moet nog verskaf word, omdat die mense almal maar nog `n kort lewensduur het en ryp moet word in die kortste moontlike tyd. Die einde is naby en sodra die tyd begin, sal u met sekerheid ook spoedig die laaste dag kan verwag en die laaste oordeel, sodat vervul word wat verkondig is deur woord en geskrif. 

Amen

(Kennisgewing) op die teenwerping: Daar bestaan geen God wat dié gebeure toelaat nie

2 Desember 1948 

My heerskappy en werksaamheid sal steeds onbegryplik bly vir die mense wat nie met My verbonde is nie, want Ek kan nie aan hulle die beweegredes uiteensit wat My daartoe bring om die mense hulle gang te laat gaan as hulle wil sondig nie. Alles wat Ek doen, alles wat Ek agterweë laat of verhinder, het sy rede wat u mense nie weet nie, en ook nie sonder `n verklaring sal begryp nie. Maar die uitleg kan Ek alleen maar gee onder bepaalde voorwaardes; soos trouens alles wat gebeur, aangepas is aan die ewige ordening, waarvan Ek Self die Wetgewer is

Ek sou die mense wel kon verhinder om slegte dade te bedrywe, Ek sou hulle kon straf of hulle tot stom knegte van die geregtigheid maak, maar dan sal hulle wil onvry wees, hulle sou nie in staat wees om self te wil en (ook) nie om self te kan handel nie en hulle sou dan nooit meer volmaak kon word nie, dit wil sê: ondanks die moontlikheid om sleg te wees, die goeie te kies en bygevolg blyke te gee van die wil wat na My toe gewend is. Ek laat die drifte van die mense dus sy vrye loop neem. Dat die mensdom homself nou vir `n eindelose lang tyd oorwegend laat saamsleep om sleg te handel, wat `n duiwelse invloed verraai, is maar net die bewys daarvoor dat die hele mensdom die vrye wil sleg gebruik, dat hulle dus die moontlikheid om hulleself na die goeie te keer, nie benut nie en dus teen My wet van die ewige ordening ingaan. 

(3 Desember 1948) Maar Ek sal dit tog doen en eers halt roep wanneer die maat van slegtigheid sy grens bereik het, as daar geen moontlikheid meer bestaan dat die mense wil verander nie, dat hulle wil nog `n ander rigting gegee kan word, dat hulle hulleself na My, dus na die goeie wil keer. Maar solank die moontlikheid bestaan dat die een of ander homself kan besin, dat hy self bewus kan word van die doel van sy lewe op aarde, laat Ek dit toe wat mense in hulle haat en liefdeloosheid wil uitvoer, sodat hulle self deur die uitwerking van hulle handelinge die bose kan insien en leer om dit verafsku, sodat hulle vrywillig kan verander.

Bowendien het die tyd aangebreek waarin die Satan groot mag sal hê. Nie dat hy My Mag en Krag oortref nie, maar veeleer ook dat sy laaste tyd aangebreek het, wat hy gebruik om sy ryk, en sy mag te vergroot, omdat hy weet dat hy nog maar weinig tyd oor het, maar in sy geestelike duisternis en arrogansie glo hy dat hy My van die troon kan afstoot. 

Wie nie op hoogte is van die allereerste begin en einddoel van alles wat geestelik is nie, van My verlossingsplan van die ewigheid af, van sin en die doel van die skepping en sin en die doel van die lewe op aarde nie, hy sal ook die gedagte aan `n sterk teëstander van My as absurd beskou, maar hy kan glo dat tweërlei kragte met mekaar in stryd is, dat goeie en bose kragte stry om die opperheerskappy, dat die kragte nou altyd aan `n sterk wil onderworpe is, dat die wil van oudsher slegs van `n wese uitgaan. Hoe hy nou die wese noem, dit maak nie saak nie, dog hulle (die kragte) is werksaam in die oneindigheid, ofskoon hulle arbeidsveld totaal verskillend is en onbegrens deur My en binne die perke gehou word deur My teëstander, wat ook ondanks sy mag van My Wil afhanklik is. Dat daar `n stryd gevoer word tussen goed en kwaad is duidelik; waarom dit gevoer word, kan slegs aan die geestelik gewekte, die mens wat sterk na die waarheid verlang, begryplik gemaak word, maar hy kan te alle tye `n volkome ware verklaring bekom wat hom sal oortuig, as hy daarna streef en My daarom vra. 

Amen

Die Satan gaan rond soos `n brullende leeu - Waak en bid

5 April 1949

Waar Ek weet dat `n kind in nood is, is My Liefde bereid om alle hulp aan te bied en Ek sal hom red uit die mag van hom wat My teëstander is en die vyand van My kinders. Waar `n siel worstel en My Wil probeer vervul, hoef die mag van My teëstander waarlik nie gevrees te word nie, want Ek is vol sorge en bekommer My oor hulle wat na My toe wil deurdring. En Ek verlaat My kinders nie in hulle nood nie en Ek sal `n (geestelike) muur rondom hulle oprig, waar niemand kan oorklim nie, tensy Ek Self die poort sal open en (My hulp) na u toe lei. 

Die Satan gaan rond soos `n brullende leeu, soekende wie hy kan verslind. Dink aan My woorde en verwonder u nie, want die tyd van die einde het gekom, terwyl hy weet dat hy nie baie tyd meer het nie en waarin hy met alle kragte werk aan die ondergang van My skepsele, waarin hy middele aanwend wat aan hom sukses moet besorg. En Ek sê u dat u moet waak en bid, sodat u nie in die hande val van die verleier nie. Hoe dikwels het Ek u nie gewys op die gevare waarin u verkeer nie, want daar begin `n hewige stryd tussen die kragte van die lig en die duisternis. U almal sal die stryd aan u lywe ondervind, maar in die besonder diegene wat `n geestelike lewe lei langs die aardse. Want hulle loop rond, gedagtig aan My, en lok veral daarom die vyandelikhede van My teëstander uit en hy wil hulle werke stop.

Sy manier van stryd voer is dikwels suksesvol, omdat hy die swakhede van die mense ken en hulle daarin oormeester. Maar onmeetlik baie barmhartigheid staan u mense ter beskikking. Met My hulp sal u die sege oor hom kan behaal. Vrees hom nie, maar tree hom moedig tegemoet, weet dat u sterk is en onaantasbaar as u My liefhet en in stilte `n gedagte na My opstuur dat Ek by u sal bly in die stryd teen hom. En hy sal vlug voor u omdat hy My nabyheid nie kan verdra nie. U is sterker as hy, sodra u met My ten stryde trek.

Ek het geen deel aan diegene wat steeds uit die onderwêreld te voorskyn kom nie. Ek bly by My kinders, wat hulleself vrywillig aan die Vader ter beskikking stel, wanneer hulle Hom gehoorsaam, sodra Hy aan hulle Sy Wil voorlê wat die arbeid in Sy wingerd betref. Ek noem hier My kinders wat die stem van die Vader herken en let op Sy (op)roep en wanneer Ek hulle take gee, heeltemal bereid is om hulleself vir My uit te sit, dus onderrigtend werksaam te wees, sodra Ek hulle as onderwysende krag oplei.

Wie nou soos My kind aangeneem wil word, moet dan ook as `n kind na die Vader gaan en van Hom af die aanwysinge vir homself inwin vir sy lewensweg. En as Ek nou vra dat My leer (van die Liefde) verbrei word, as Ek Self deur die stem van die Gees My leer na die aarde laat kom, dan moet die leer heilig wees vir hom en hy moet haar as suiwerste waarheid uit die hemele aanneem en hoogskat. Want dan sal dit vir hom ook steeds die beste en mees heilige bly, dat hy dit nie meer sal weggee nie, omdat dit krag is van bo, wat onwillekeurig ook omhoog trek. Maar om My gawe op te offer beteken `n ernstige oortreding teen die gehoorsaamheid wat `n kind My verskuldig is en kan bygevolg nie tot verlossing strek nie. En dan sal u die invloed van die teëstander kan besef en u sal u daarteen moet beskerm.

Daarom maak Ek u opmerksaam en dui vir u die tekens aan waaraan u hom sal kan herken: Hy sal soos `n engel verskyn by hulle wie se geloof nog swak is en hulle verblind, en hulle oë sal swakker en swakker word en uiteindelik nie meer die korrekte insien nie, omdat hulle al te gewillig na hom luister en hulleself deur sy masker laat bedrieg. Maar hy het net mag oor u, sodra u twyfel aan die suiwer waarheid. Dan maak hy gebruik van u onsekerheid en voer u op dwaalweë. Want hy gaan rond soos `n brullende leeu, soekende wie hy kan verslind. U moet egter waak en bid sodat u nie in sy bekoring val nie. 

Amen

Omvorming van die aarde in `n oomblik. Die wonder van die skepping

18 Julie 1949 

Die handeling waardeur die aarde omgevorm sal word, is vir u mense nie te begryp nie, want dit sal nie gebeur binne die kader van wetmatigheid soos wat elke aardse skeppingswerk tot nou toe langsamerhand deur 'n positiewe ontwikkeling ontstaan het nie, inteendeel sal dit die werk van `n oomblik wees; afgesien van die vernietiging wat vooraf gebeur het, wat alle skeppings op die ou aarde betref het en wat, omdat dit homself afgespeel het voor die oë van hulle wat daaraan ontruk was en ook nog aanvanklik deur die mense gesien was wat die vernietiging ten prooi geval het, sy eie tyd gehad het, soos wat die natuurwet dit vereis. Mense kon dus die verloop van die vernietigingswerk gevolg het en daarom het God nie teen die wet ingewerk nie, terwyl die opnuut vorming van die aarde `n werksaamheid van God in die universum is, wat vir geen menslike oog te sien sal wees nie en daarom het God ook geen tyd daarvoor nodig nie, maar Hy sal alles wat die krag van Sy Liefde en Sy Wysheid laat realiseer, in `n oomblik ontstaan. 

Die mense wat op die nuwe aarde geplaas gaan word, sal dus `n kant en klaar skepping aantref, van `n buitengewone bekoorlike veelsydigheid. Skeppings wat hulle oë nog nooit gesien het nie, en hulle sal hul verwonder, te meer, omdat hulle hulleself nog kan herinner aan die skepping van die ou aarde en voortdurend vergelykinge daarmee sal maak. Hulle sal hulleself werklik terugvind in die paradys, lewend in volledige harmonie met hulle goddelike Skepper en VADER, deur Sy Liefde versorg, gelei en onderrig in alles wat vir hulle vreemd is. Soos `n groot familie sal die verhouding tussen die mense onderling wees en die strewe van almal sal wees om die Liefde van die hemelse Vader te verwerf, te lewe volgens Sy welgevalle en om in dienende naasteliefde werksaam te wees. 

Die tydsduur van hulle afwesigheid van die ou aarde en die oponthoud na hulle wegneming sal hulle nie kan skat nie, want die begrip tyd sal by hulle ontneem word totdat hulle teruggeplaas sal word op die aarde, om welke rede hulle ook geen houvas sal hê in welke tydsbestek die nuwe aarde ontstaan het nie. Maar hulle sal ook weet dat daar geen ding by God onmoontlik is nie en beskou derhalwe ook `n skepping in `n oomblik as waarskynlik, om welke rede hulle liefde en verering vir God steeds sal toeneem en hulle geluksaligheid groter sal word by die aanskouing van die wonderwerke wat getuig van God se Liefde, Wysheid en Almag en Wie die mense duisendvoudig skadeloos stel vir die ellende en die leed in die laaste tyd van hulle bestaan van die ou aarde. 

God beproef die mense wel swaar, maar Hy beloon hulle ook getrou - salig is hulle wat tot diegene behoort wat die einde op die aarde sal meemaak as skape van Sy kudde, salig die wat die ergste moes verdra en deurstaan het en daarvoor die mooiste inruiling, die paradys op die nuwe aarde met die voortdurende teenwoordigheid van die Vader onder Sy kinders kan erf, salig die wat volhou tot aan die einde wanneer God Self sal kom in die wolke om hulle te kom haal na Sy ryk, na die ryk van vrede, totdat Hy hulle sal terugplaas op die aarde, wat waarlik wonderwerke sal onthul, waarvan geen mens ooit sou kon droom nie, omdat daar niks op die aarde bestaan wat as vergelyking aangevoer sou kan word nie. Maar God se Liefde ken geen grense nie en Sy Wil om te vorm is onuitputlik en bring steeds weer nuwe werke tot stand wat al die voorgaande sal oortref om Sy kinders gelukkig te maak en hulle trou te beloon. 

Amen

Eksperimente aan die einde van die aarde

l September 1949

Daar is aan die mense geen grens gestel in hulle manier van handeling teenoor dit wat My skeppende Gees laat ontstaan het nie. En sodra hulle hulleself dus aanmatig om die skeppings van die natuur te wil verander, waarvan elkeen sy bestemming deur My gekry het, dan is die instelling van die mense na My toe ook strydig met die gesonde verstand. Hulle onderskat dan My Wysheid en My Mag en glo om dit uit te skakel en bygevolg sondig hulle teen My self, asook teen dit wat Ek geskape het. Dan word die grens oorskry wat Ek gestel het en die mensdom vernietig homself, omdat haar wyses en geleerdes verkeerde gevolgtrekkings gemaak het en die uitwerking van hulle eksperimente verderflike gevolge het. 

Die mense dink dat hulle alles wetenskaplik kan ondersoek wat Ek vir hulle verborge hou vanuit die besef van hulle onrypheid vir hierdie soort kennis. Die kern van die aarde is vir die mense nie te ondersoek nie en so sal dit ook bly tot aan die einde toe. Tewens is daar kernkragte van reusagtige sterkte in haar gekluister, wat Ek gebonde sal hou om die bestaan van die aarde nie in gevaar te stel nie. Slegs van tyd tot tyd vind uitbarstings uit die binnenste van die aarde plaas, indien haar kragte `n kort ontsnapping toegestaan word om, die geestelike wat in staat is om hulleself te ontwikkel, die geleentheid te gee om op die aardoppervlak `n ander vorm aan te neem en daar met hulle positiewe ontwikkeling te begin. 

Hierdie kragte bevry hulleself egter van hulle boeie met My toestemming en daarom is ook die gevolge daarvan in My ewig verlossingsplan voorsien. `n Uitbarsting wat dus volgens My Wil plaasvind, sal ook altyd beperk bly in sy omvang. Maar nooit kan die menslike wil die natuurkragte `n halt toeroep soos die menslike wil egter ook nooit die aanleiding daarvan kan wees dat sulke kragte volgens 'n natuurlike vorm optree nie, omdat geen mens hulle oorsaak en werking kan deurgrond nie. 

Maar tog sal die mense gedurende die laaste tyd voor die einde hulleself, deur middel van ondersoekinge, aanmatig om ver in die binnenste van die aarde in te dring om die onbekende kragte vir hulle in werking te stel, wat hulle winsgewend sal wil gebruik, maar hulle dink nie daaraan dat hulle kennis en die werking van hulle verstand nie toereikend is vir sulke eksperimente nie. 

Hulle het dus geen eerbied vir die werke van My skepping nie, hulle dring `n gebied binne wat, heeltemal in ooreenstemming met die natuur, vir hulle geslote is, en die deurvors daarvan, suiwer aards gesien, `n vermetelheid genoem kan word. Vanuit `n geestelike standpunt bekyk, beteken dit egter `n binnedring in die ryk van die laagste geeste wie se kluistering nog as noodsaaklik deur My gesien word, maar wat nou deur die mense, wat in stryd met die goddelike is, opgehef word, om welke rede dit ook so 'n onvoorstelbare uitwerking sal hê wanneer My ewige ordening omver gegooi sal word. 

Deur die manipulasie van die mense word gepoog om van die kragte van die aarde gebruik te maak waarvoor elke ander weerstand sal wyk en wat daarom, volgens hulle idees, vir alle eksperimente gebruik kan word. Hulle is egter nie daarop bedag dat die kragte in staat is om alles uiteen te laat val wat binne hulle bereik kom nie. Hulle hou nie rekening met sodanige geweld waarteen die menslike wil en die menslike verstand niks kan uitrig nie. Daardeur open hulle sluise wat, wanneer dit eenmaal oopgebreek is, nooit weer gesluit kan word nie. Hulle voorsien nie die gevolge daarvan nie, want die gebied wat die mens nou wil betree, is vir hulle vreemd en die wette daarvan is vir hulle onbekend. 

Die middelpunt van die aarde is nie op hierdie manier te ondersoek nie en dit is onvermydelik dat elke proefneming in hierdie rigting sy uitwerking sal hê, en nie net op diegene wat die eksperimentering doen nie, maar ook op die hele mensdom. Want die grense wat Ek gestel het, mag volgens My ewige ordening nie oorskry word nie. My ordening werk steeds opbouend, nooit is dit egter op verwoesting gerig nie, bygevolg sal ook elke handeling wat daarmee in stryd is, `n nadelige uitwerking hê. 

Maar Satan self lê hierdie gedagtes in die mense van die laaste tyd, hy por hulle tot hierdie planne aan, omdat hy weet dat die verwoesting van die skeppings die positiewe ontwikkeling van die geestelike afbreek en daarom probeer hy in sy blinde haat teen My en al wat geestelik is en wat na My streef se positiewe ontwikkeling te onderbreek. Maar ook die plan is, ofskoon duiwels, `n ongewilde een, want Ek het dit met opset in My verlossingsplan van die ewigheid af ingepas. En so word die voorwaardes vir `n nuwe aarde geskape, waarin die geestelike ontwikkeling weer deurgaan, terwyl al die duiwelse opnuut in die skepping van die nuwe aarde verban sal word. 

Amen

`n Rots (Rome) sal aan die wankel gebring word. (geestelike skok) 

21 November 1950

Die mensdom sal `n groot geestelike skok ervaar, sodat `n geleentheid vir hulle gebied kan word om `n dwaling in te sien wat hulle tot nou toe as waarheid verdedig het. Ek sal die mense duidelik wys op My woord. Ek sal `n rots laat wankel en die mense sal self kan bepaal wat hulle wil verwerp, My woord of `n "organisasie" wat op die woord gebaseer is. U kan slegs een daar laat geld en die oordeel staan elke mens vry. Ek laat dit slegs gebeur in die belang van die mense, sodat hulle kan loskom van `n dwang wat die denke en wil onvry maak en so die beslissing van die wil verhinder, terwille waarvan die mens op aarde leef.

Ek sal `n rots laat wankel en as die grondvesting aan die wankel gebring is, sal die hele gebou ineenstort, dit wil sê, die mense sal hulleself nie meer gebonde voel nie, maar vry na eie goeddunke dink en handel, hulle sal geen mag meer vrees waaragter hulle (eers) God vermoed het nie, omdat hulle My nou eers sal herken, Wie sterker is as die mag en nie aan haar kant staan nie. Dit sal wel in `n geestelike opsig chaos beteken en aanvanklik sal die dwaling homself nog wil handhaaf, maar nou sal die waarheid soos `n bliksem oplig en `n fel lig werp op die valse leer en dit sal nie teen die waarheid standhou nie, want oral sal daar nou verkondigers van die waarheid verskyn, ligdraers wat die mense sal aanhoor, ofskoon hulle bitter vyandig bejeën sal word deur die aanhangers van die mag wat skipbreuk gely het. 

Ek kondig dit vir u mense aan, wat gaan gebeur en u sal dit kan verwag op die kort termyn; maar alles moet sy tyd hê en ook die gebeure wys op die naby synde einde, want deur sieners en profete is die einde van `n groot stad aangekondig. Dit sal `n wêreldskokkende gebeurtenis wees, wat egter geestelike oorsake het en geestelike uitwerking moet hê. Hulle sal moet getuig van My, wat as die ewige Waarheid nooit die onwaarheid kan duld nie en daarteen sal optree, wanneer die tyd aangebreek het.

Amen

Massale sterftes - Voortydige wegroep van die swakkes in geloof - Beslissing

13 Desember 1951

En dit sal gebeur soos wat Ek dit verkondig het. Eers sal daar `n massale sterfte intree en u sal dit beskou as toeval, as `n ongeval, u sal elke ander verklaring eerder laat geld as die een: Dat Ek Self die mense in groot getalle wegroep wat in die laaste stryd op die aarde sou faal en wat te swak is om weerstand te bied en tog ook nie in die hande van My teëstander mag val nie. Want Ek ken die harte van die mense wat nog `n klein vonkie liefde in hulleself dra en die vonkie nog kan laat oplewe, indien nie op die aarde nie, dan in die ryk hierna tot waar My Liefde en Erbarming ook reik om hulp te bring, en laat diegene nie ten prooi val aan die ewige verderf nie.

Dit sal gebeur soos wat Ek dit verkondig het. Daar sal nood en ellende wees in so 'n mate dat elkeen wat wil, sal insien dat dit die tyd van die einde is. Dog sal daar net ellende wees waar Myne te herken is, want hierdie ellende sal deur die medemens berei word, om die wat Myne is, se geloof in hulle God en Skepper van die ewigheid, te ontneem, van hulle wie hulle Vader sien en wat Hom trou wil bly. 

Die teëstander werk teen My en hy gebruik die mense wat aan hom gebonde is om die skandelikste dade uit te voer teen Myne. Hy wil hulle aan My ontrou maak en sal daarom met brutale middele optree, waarteen Myne nouliks in staat sal wees om stand te hou. Maar die krag van My Liefde sal hulle regop hou, die krag van My Liefde sal hulle sukses gee, hulle sal standvastig bly en al die vyandiges oorwin, omdat hulle dit met My krag kan doen. 

Die tyd loop ten einde. Wat hede nog nie vir u geloofwaardig voorkom nie, sal u binnekort ervaar, `n omwenteling in elke opsig wat alle mense skade sal berokken en van alle mense `n instelling teenoor My sal vereis, die Skepper en Behouer van ewigheid. En die instelling kan alleen wees: Bely of afwys. Dit is die beslissing wat nog moet val voordat die einde daar is. Ek sal met krag binnedring in u gedagtes en u sal My kan opneem of afwys. Dog dit is die beslissing vir die ewigheid wat u sal moet neem. En daarom word die boosaardige werksame sy van My teëstander ook toegelaat, omdat hy bydra tot die uiteindelike beslissing - vir My of vir hom. Hy gebruik sy bevoegdheid ver verby die grense wat aan hom gestel is, hy kwel Myne ongewoon hard en gee sy aanhangers volop aardse goedere, eer en roem, en daarom erken hulle hom liewer as hulle Heer en verloën My. 

Dog Ek laat alleen maar die sterkes (van geloof) die einde meemaak, die wat aan My getrou is en bly en wat die krag van My Liefde voortdurend in ontvangs neem. Ek neem die swakkes egter weg, deurdat Ek hulle wegroep voordat die einde kom, sodat hulle nie in die hande van My teëstander sal val en `n ewige tyd sal moet boet nie. Dog die wat volhard in die kwaad, sal omkom op die dag van die oordeel, want ook aan hulle word My barmhartigheid dikwels genoeg gestuur, maar hulle ag dit nie en gaan bewustelik in die kamp van die teëstander in en dus moet hulle ook sy lot deel wanneer die einde kom, want alles sal vervul word wat Ek deur sieners en profete verkondig het.

Amen

Getuies van die einde vir die nakomelinge op die nuwe aarde 

9 Augustus 1953

U sal My getuies wees op die nuwe aarde en u sal getuies wees van My en My majesteit, Van My Mag en My Liefde, want u sal dit aan die einde van die aarde ervaar. U sal My geestelik sien kom in die wolke in stralende glans en heerlikheid. En u sal My Liefde ervaar wanneer Ek u sal red uit groot nood, wanneer Ek u sal wegneem voor die oë van u medemense, wat met ware duiwelse gesindheid u na die lewe staan. 

U sal die bewys van My Mag ondervind, want ook die laaste vernietigingswerk op die aarde sal homself voor u oë afspeel. Derhalwe sal u met `n belewenis wat in u herinnering sal bly, die ryk van vrede ingaan, om van My voor die nageslag te getuig. Voor die mense wat slegs deur oorlewering kennis verkry het van die gebeurtenisse op die ou aarde, sodat hulle dit ook kan deurgee vir `n lang tyd waar die kennis daaroor bewaar sal bly. U sal moet getuig van My en van My heerlikheid. 

`n Gelowige en aan My trou toegewyde geslag sal die nuwe aarde bewoon, wat nie aan My Krag en Mag en aan My Liefde en Volmaaktheid sal twyfel nie. En solank Ek Self onder hulle kan vertoef, omdat hulle liefde en geloof dat sal toelaat, solank sal daar ook geen versekering van wat u beleef het, nodig wees nie. Maar sodra nuwe geslagte uit hulle voortkom, sal die kennis ook weer aan hulle gegee moet word. En die einde van die ou aarde moet vir hulle in die besonder voorgehou word, sodat ook hulle as lewende mense hulleself innig met My kan verbind om My kinders te wees en te bly. Die lewendige getuienis sal `n besondere invloed op hulle harte hê en hulle sal in die komende tye verkondig wat aan hulle deur u gegee was. En dan sal die geloof en die liefde tot My vir `n lang tyd behoue bly. 

Vir `n lang tyd sal die mensegeslag in vrede en eendrag lewe, en in harmonie met die oneindige voortdurende verbinding met My. My Gees sal hulle harte binnestroom en hulle sal My woord kan verneem en salig word. Maar tog sal hulle toestand weer verander en die invloed van die teenkragte sal eers maar swak, maar daarna steeds sterker word en herkenbaar wees. Want die geestelike wat in die skepping gekluister is, sal weer as mens tot beliggaming kom, en sal dan weer so verskillend uitgeryp wees dat hulle weer in die stadium as mens met aanlegte en neigings tevoorskyn sal kom wat `n groot verandering sal vereis en wat altyd nog `n swak weerstand teen My verraai. En dit is waar dat daar weer mense op aarde sal lewe wat besonder doeltreffende opvoedingsmiddele sal benodig. Daarom sal dit nodig wees om vir hulle kennis te gee oor die uitwerking van `n lewenswandel wat nie volgens My Wil is nie. 

En dan sal daar weer `n stryd tussen lig en duisternis ontbrand, want die verlange na die materiële sal weer sterker word in die harte van die mense, en My woord sal nie meer direk verneem kan word nie, daar sal in opdrag van My, weer verkondigers van My woord tot hulle spreek, en sodat dit lewendig moet geskied, moet daar ook getuig word van die einde van die ou en die begin van die nuwe aarde. Sodoende het die mense wat die einde belewe het en My trou gebly het tot aan die einde, ook op die nuwe aarde `n opdrag, naamlik om daarvoor te sorg dat hulle kennis behoue bly, sodat die nageslag ook eenmaal die gebeurtenisse vir hulleself voor die gees kan haal om sodoende aangespoor te word om binne My wil te bly, om My lewend in hulle harte toe te laat en hulle strewe altyd weer op My te rig.

Amen 

Wetenskaplike "suksesse" aan die einde van `n aardse tydperk

17 Oktober 1957

Reeds dan het die einde van `n ontwikkelingsperiode gekom wanneer die mense so ver uit die goddelike ordening weggedwaal het, dat hulle hulleself bevoeg voel om in die skeppingsplan van God in te gryp, omdat hulle nie meer aan God, as die alles voortbringende Mag glo nie en daarom meen om al die bestaande self te kan beheers.

Die mense het weliswaar ook, as erfdeel van God, `n skeppende gees gekry en kan selfs die erfdeel nog meer in hulleself laat toeneem. En met hulle skeppende gees kan hulle met God se hulp, dit wat die onmoontlike skyn te wees, tot stand bring en bereik en daarby sal hulle tog in God se ordening bly, solank hulle die krag om self te skep, uit God betrek.

Hulle sal egter dadelik uit hierdie ordening tree wanneer al hulle planne slegs aardsgerig sal wees, wanneer hulle hulleself van God as die voortbringende Mag sal afsonder en slegs gebaseer op hulle verstand, sal eksperimenteer. Wanneer hulle dus die goddelike skepping as proefobjek gebruik, sal hulle hulleself so tot handlangers van Satan maak, wat dit vir homself ten doel gestel het om alle skeppings te verwoes.

En aan die einde van `n aardse tydperk sal die mensdom steeds vol aardse wysheid wees. Dan sal die wetenskaplikes glo dat hulle die sleutels vir alle gebiede gevind het en sou maar selde die weg gegaan het wat God aangewys het om tot ware kennis te kom. Sonder God is alle weë egter gevaarlik, sonder Hom is alle suksesse twyfelagtig en sonder Hom betree die mens gevaarsones, omdat hulle dan gelei word deur hom wat geen opbou nie, maar alleen die ondergang wil bewerk. 

Hy laat die mense weliswaar glo dat hulle opbouend besig is, terwyl hulle ewenwel hulle eie graf grawe, en dus self bydra tot die ondergang van die aarde. Want die sigbare vooruitgang van die wetenskap is die werk van Satan, die werk van God se teëstander, wat die mense aanpor tot die grootste verstandelike inspanning, maar met uitsluiting van goddelike ondersteuning.

Die mense van die eindtyd sal daarom probeer om alle kragte van die natuur vir hulleself ten bate te maak, maar hulle sal dit nie in `n deur God gewilde sin doen nie. Hulle sal inteendeel uit die goddelike ordening tree en die gevolge daarvan sal hulle baie gou sien. God versag egter die wil en handeling van die mense al van die ewigheid af en daarom wys Hy steeds weer op dit wat komende is, want Hy weet wanneer, waar en hoe die verkeerde menslike denke homself sal uiter. Daarom onderrig Hy die mense oor die verkeerde van hulle denke en Hy wil hulle daardeur beweeg om hulleself aan Sy Mag, wat bokant alles staan, toe te vertrou. Hy wil hulle teen die invloed van Sy teëstander waarsku. Hy wil hulle aanraai om in Sy goddelike ordening te bly, en Hy beloon almal wat na Hom luister en Hom erken as hulle God en Skepper van die ewigheid.

Amen

Verskynsel in die kosmos

BD 6313 - 16 Julie 1955

Baie spoedig sal u uself kan vergewis dat daar iets in die kosmos aan die voorberei is, want ongewone verskynsels, waarvan u mense vir uself geen voorstelling kan maak nie, u sal verontrus. Baie gissinge sal opduik en baie menings op teenoorgestelde menings sal ontstaan. Maar slegs die mening van hom wat `n verbinding vermoed tussen wat aangekondig is in woord en geskrif, en deur profete en sieners te alle tye aan die mense verkondig is, sal volgens die waarheid wees. 

Wie alles met geestelike oë sal beskou, sal ook al die verskynsels vir homself kan verklaar. Want alles het `n geestelike betekenis en moet dus ook `n geestelike doel vervul, naamlik om die mense opmerksaam te maak op hulle eintlike lewensdoel, sodat hulle hulleself kan voorberei op die komende oordeel. En ook die wetenskap sal hiertoe bydra, want hulle sal die veranderinge in die natuur eers konstateer en die verskynings en ongewone voorvalle in die kosmos sal hulle self agterdogtig maak. En dit sal belangrike verskynsels wees waarvoor die verklaring hulle egter sal ontbreek. Hulle sal dit wel sien gebeur en ontsteld staan, maar nie bereid wees om enige korrekte verklaring te aanvaar nie, naamlik dit, dat die aarde geskud sal word op haar fondamente, want hierdie verskynsels dien daartoe. 

Maar hulle sal dit nie wil glo nie en sal dit ook steeds teenspreek, as hulle gewys word op die Skrif en op die Voorspellings. Selfs dan sal hulle dit nie glo nie, wanneer hulle die opvattinge van die gelowiges verneem of wanneer die verkondigers van die nuwe woord hulle wys op die komende einde. En daarom sal dit uiters moeilik wees om die wêreldse mense in `n ingryping van My af te laat glo, omdat steeds geprobeer sal word om alles suiwer wetenskaplik te verklaar. Slegs weiniges sal ag slaan op die ongewone verskynsels en dit sal daarom steeds sekerder wys op die einde. Maar hulle vermanende en waarskuwende woorde sal Ek so duidelik ondersteun, dat die geleerdes ook spoedig hulle onkunde sal moet prysgee. 

Want hulle sal `n ster ontdek wat stadig nader kom na die aarde, wat skynbaar `n baan sal neem wat in stryd sal wees met die wette van die natuur. En hulle sal steeds meer opmerksaam word vir die eienaardighede van die ster wanneer hulle sy baan volg. Hulle sal besef dat hy `n gevaar is vir die aarde, maar sal tog nie aan die vernietiging daarvan wil glo nie, omdat so-iets nog nooit tevore ervaar was nie. (sien NIBIRU – Die Groot Rooi Draak – Siener. co.za. deur Dirk van Vuuren. –vertaler) 

Ek sal dit egter toelaat, omdat My verlossingsplan van die ewigheid iets ongewoon vereis, wat die mense nog tot heil sal strek, want dit sal `n voorteken wees van die aanstaande einde en vir die spoedige daarop volgende vernietigingswerk, wat die verlossingstydperk sal beëindig. En hoe nader die einde sal kom, des te meer onnatuurlike verskynsels sal die mense belewe. Hulle moet ontsteld staan en die ooreenkoms opmerk met wat van die kant van die gelowiges voorspel word as woord van God, en deur sieners en profete as waarheid bely word. En My Gees sal ook nou weer oor die aanstaande einde spreek, deur My bodes op aarde, en deur My donderende stem wat eers nog luid sal weerklink. Mense, merk tog op en erken dat alles wat gebeur, verwys na die einde wat Ek vir u almal gee, sodat u nie die verderf ten prooi sal val nie. Want alles wat geskied, is so geweldig dat dit u seker sou kan oortuig as u van goeie wil sou wees, want die tyd is vervul en die einde is naby.

Amen

Vir God is `n duisend jaar soos `n dag

BD 6479 - 18 Februarie 1956

Nog ewige tye sal verbygaan totdat alle skeppingswerke, die gehele materiële wêreld, wat die onverloste geestelike in homself dra, opgelos kan word, totdat al die materiële homself vergeestelik het en totdat al wat onvolmaak geword het, weer die volmaaktheid bereik het. Ewige tye sal vergaan. Maar vir God is duisend jaar soos `n dag, want Hy is van ewigheid tot ewigheid, vir Hom is hierdie tyd ook soos `n oomblik. Maar vir die onvolmaakte geestelike is dit eindelose tye totdat die volmaaktheid weer bereik is, maar dan sal die tyd van die terugkeer ewe-eens as `n oomblik voorkom.

En so sal u mense getroos kan glo dat, ook die aarde, nog ewige tye sal bestaan om haar groot taak te vervul, naamlik om die mense te help om die kindskap van God te bereik, u sal kan glo dat mense steeds weer die aarde sal bevolk en dat bygevolg daar van `n "einde" van die skeppingswerk van die aarde nog lank geen sprake is nie. 

Maar dat die aarde steeds weer verander sal word, dit wil sê. Hernu sal word, dat sy steeds weer herstel en in staat gestel moet word om haarself van haar taak te kan kwyt en dat dit steeds in bepaalde periodes sal afspeel, sal u netso oortuigend kan glo, hoewel die ontwikkelingsproses ook nog lank nie voltooi is nie en u nie van `n ondergang van die wêreld sal kan praat as u `n, totaal ophou van die aardse materiële skeppings, daaronder verstaan nie. 

Nog wag oneindig baie geestelike vurig op hulle verlossing, nog is die eens gevalle geestelike slegs vir `n baie klein gedeeltetjie verlos en het teruggekeer na God. Nog bevind die grootste deel hulleself in die oordeel, dit wil sê, hulle is gebonde in skeppings van allerlei aard. En al die gekluisterdes moet nog die stadium van mens bereik en moet hulleself dus as mens op die aarde beliggaam. En daarom sal die aarde steeds weer opnuut verrys, wanneer so ’n ontwikkelingstydperk aanbreek, maar steeds beteken dit die verrys van `n nuwe aarde tot die totale omvorming van haar aardoppervlakte, en `n einde vir die mense wat die aarde bevolk, op enkeles na, aan wie die gang oor die aarde die rypheid opgelewer het. En daarom moet ook `n ophande synde einde dus vir die mense aangekondig word, wat aan hulle begryplik gemaak moet word wat daaronder te verstaan is; omdat hulle nie `n beëindiging van die hele wêreldskepping wil en kan glo nie en u nie hulle argumente hieroor sal kan weerlê nie. 

Maar vir die mense is dit onbelangrik of `n ondergang van die wêreld moontlik is. Hulle moet hulleself alleen met die gedagte vertroud maak dat die einde vir hulle self gekom het, dat die hemelliggaam aarde `n omvorming ondergaan, waarvan die mense die slagoffers sal word, ook wanneer daar nog ewighede sal vergaan totdat die aarde haarself eens volledig vergeestelik sal hê. Nog het die tydstip nie gekom nie en tog staan die mensdom voor die einde, omdat `n verdere ontwikkeling van die geestelike volgens die gegewe ordening, op die aarde `n ontbinding en nuwe omvorming van die skepping vereis en sodanige gebeurtenisse steeds in bepaalde periodes sal plaasvind. Die kennis kan slegs op geestelike wyse aan die mense oorgebring word en daarom sal dit nouliks geloof vind. En dit sal des te minder geglo word, hoe meer dit na die einde loop, omdat die ontbreking van insig van die mense ook `n teken is, dat die positiewe ontwikkeling van die geestelikheid op aarde ontbreek, dat die mense nie meer die graad van rypheid kan bereik wat hulle moet en ook sou kon bereik nie, aangesien hulle andersins begrip vir die verlossingsplan van God sou gehad het. 

Nog vir ewig sal die aarde `n skolingsplek bly vir die ergste gevalle geestelike, maar wat steeds weer opnuut herstel en in staat gestel moet word om volgens die goddelike verlossingsplan die geestelike tot rypheid te bring. 

En steeds weer sal nuwe mensegeslagte die aarde bevolk, want God Self bring die mense na die nuwe gevormde aarde, uit wie sulke geslagte moet voortkom wat aan die einde van `n verlossingsperiode naby aan hulle volmaaktheid staan, sodat elke tydperk weer opnuut sal kan begin in die volste harmonie met God en die strewe na die verenging met Hom en daar word ook steeds die waarborg gegee dat die mense tot volmaaktheid sal kom, dat hulle as saliges hulleself soos die geeste wat in die lig beland, weer na hulle Vader van die ewigheid sal terugkeer.

Amen

Die aankondiging van die voorloper van Jesus Christus
BD 7062 10 Maart 1958 

Geeneen van u mense sou nog in die waarheid gewees het as dit nie steeds weer deur My Gees aan u verkondig sou geword het nie. Wat ten tye van My aardse lewe aan die mense as suiwer waarheid gepredik was, het nie lank suiwer gebly nie. Want sodra die menslike denke daarmee begin om My leer vir die doeleindes van hele volke ten bate te maak, word alles ook met menslike byvoeginge vermeng. My leer kom te min ooreen met die eiebelang van die mense, daarom wil die afsonderlike gemeentes dat hierdie leer in `n meerdere of mindere mate hulle sake dien of omvorm. En so word die gemeente wat eens Self deur My gestig is, die sogenaamde oergemeente, baie spoedig maar net nog `n vergete beeld van dit wat dit in die begin was. My suiwer leer het tallose veranderinge ondergaan; en dit wat nou nog bestaan, kan geen aanspraak meer daarop maak dat dit die suiwer waarheid is nie. 

Om die waarheid suiwer te bewaar, behoort daar geskikte opnamehouers te wees waarin My Gees voortdurend kan instroom. (`n houer is `n suiwer hart: Afr. vertaler). Die goddelike Gees moet homself onafgebroke kan uitgiet en wat deur My aan die mense geleer word, moet ook deur mense verkondig word wat vol van die Gees is. Want anders kan die woorde al in die mond van die verkondigers verander word en dan al `n andere betekenis oplewer. Daar moet dus altyd rekening mee gehou word dat iets suiwer Goddelik in `n nie-goddelike omgewing iets van sy reinheid sal verloor, omdat Ek geen dwang op die wil van die mens uitoefen nie. Die gevolgtrekking wat elke afsonderlike mens met dit, wat aan hom as waarheid gegee word, maak, staan hom vry, want reeds gedurende My verblyf op aarde was My heilige woord verdraai wanneer dit vir die mense nuttig sou wees. 

Ek kan nou wel weer telkens deur My Gees die suiwer waarheid na die aarde stuur, maar Ek sal nou ook nie die mense onvry maak deurdat Ek die waarheid aan hulle wil opdring nie. Maar solank mense hulleself vrywillig aan My tot beskikking stel en hulleself as opnamehouer van My Gees omvorm, solank is dit ook steeds weer moontlik om elke bestaande dwaling te korrigeer, en elke onopgehelderde vraag op te helder en die mense `n suiwer "lig" te gee wat van My af uitgaan, die Oerlig van die ewigheid. 

Maar die mense hou nog steeds met `n taaiheid aan die misvormde leer vas, waaragter My teëstander staan, wat altyd teen die lig van die waarheid sal stry. En so het `n byna ondeurdringbare nag oor die mense uitgesprei, omdat leuen en dwaling gelyk staan met duisternis. Maar vir My ligdraers word dit buitengewoon moeilik gemaak om die geestelike duisternis te deurbreek, omdat die mense al so verblind is, dat hulle die ware lig nie meer kan herken nie. 

Daarom sal `n magtige "lig" verskyn wat van My en My wederkoms in die wolke sal getuig. Dit sal getuig van die oordeel en die wegneming van myne op die dag van die oordeel. `n Stralende helder lig (die voorloper) sal verskyn en opnuut My suiwer woord verkondig. Een roepende in die wêreldwoestyn sal te voorskyn kom en die mense uit hulle (geestelike) doodslaap probeer wakker skud. Hy sal diegene te hulp kom wat van My en My werke aan hulle getuig. Hy sal die waarheid van dit bevestig wat deur die werke van My Gees aan die mensdom oorgebring word. Hy sal `n geweldige taal spreek en niemand regverdig wat die duister pad sal bewandel nie. En hy sal die magtiges ook nie vrees nie maar hulle masker van hulle gesig aftrek, hy sal hulle voor skoot stel en hulle ware gesindheid openbaar. 

Hy sal stry met die "swaard van die mond", want hy sal aangeval word deur hoog en laag omdat niemand die suiwer waarheid wil hoor wat in ooreenstemming is met die leer wat Ek eens op aarde gepredik het nie. Hy is dus My afgesant deur wie se mond Ek Self spreek wat slegs sy laaste missie op aarde sal vervul, naamlik om My en My koms nog eenmaal aan te kondig soos wat dit geskrywe staan. 

Wanneer die "lig" gaan straal sal u weet dat My koms op hande is en ook die oordeel. Dan sal ongewone dinge ook deur hom plaasvind. Hy sal maar weinig geloof vind en slegs hulle wat geestelik ontwaak het, sal hom en sy missie herken. Vir die geestelike swakkes sal hy egter `n buitengewone sterkte en hulp wees, want sy woord sal vol krag wees.

Die laaste fase van die aarde het dan ook gekom, en die heftigste teëstander van hom sal hy wees wat die mense tot heerser uitgeroep het, waarin My teëstander homself sal beliggaam om die laaste skandelike werk teen My te onderneem. Want nou sal die geloofstryd ontbrand en myne sal in die "lig", wat Ek Self na die aarde sal stuur, `n groot steun hê. Hulle sal baie krag ontvang om stand te hou in die tyd van die grootste nood wat My koms voorafgaan. Ek laat u, My getroues, nie sonder hulp nie, en sodat u sterk kan bly kondig Ek vir u hierdie "lig" wat roepende is, aan. Ek sal aan die aktiwiteite van My vyand `n einde maak om die waarheid na die uiteindelike oorwinning te voer.

Amen

Openbaring Hoofstuk.16 vers 18 - Ster

BD 7421 - 3 Oktober 1959

`n Geweldige bewing sal die aarde laat skud. Geestelik sowel as aards sal die wêreld voor `n skudding staan, soos die mense nog nooit meegemaak het vanaf die begin van hierdie tydperk nie. Maar dit is voorspel, want dit is die inleiding tot die einde wat nie lank daarna sal volg nie. Die tydsduur is nie meer lank nie en steeds dringender word u daarop gewys, omdat u elke dag nog sal moet benut om u siel ryper te laat word, want die tyd vlieg en u gaan u einde met rasse skredes tegemoet. 

En dan volg `n eindelose lang nag vir al diegene wat die dag nie gebruik het om vir sy sieleheil te werk nie, want slegs min sal die laaste einde oorlewe en die nuwe aarde mag bewoon, slegs min sal standhou in die laaste stryd op hierdie aarde. 

Weereens word die tekens van die einde aan u mense voorgehou en die laaste geweldige teken sal die groot aardbewing wees. U is alreeds gesê hoe dit tot stand gaan kom: Dat `n ster (hemelliggaam) homself uit sy baan gaan losmaak en met reusagtige snelheid op die aarde sal afpyl. Dat u nog niks daarvan af weet nie, is as gevolg van die groot afstand wat die ster nog moet aflê, voordat hy in die gesigsveld kom van hulle wat hom sal waarneem. 

Maar dan sal die opwinding ook groot wees, want elkeen sal nou die gevaar besef waarin die hemelliggaam aarde haarself daardeur bevind, maar niemand sal iets kan doen om die gevaar te besweer nie. En die laaste tydperk, aangesien u nou daarvan op die hoogte is, moet u besonder goed benut, want geeneen van u sal weet of hy die gebeure sal oorlewe nie, geeneen van u sal weet welke deel van die aarde getref sal word nie en niemand moet daarop reken dat dit by hom sal verbygaan nie.

Dit is die laaste waarskuwende stem van God wat Hy nog laat weerklink voor die einde, om juis voor die einde geloof te vind en tewens `n ommekeer te bewerkstellig van die weiniges wat nog nie heeltemal `n prooi van die teëstander geword het nie. Dink nie lighartig oor al die voorspellinge nie, laat u nie van u sienswyse bring deur die werk van die skynbare opbou wat u in die wêreld gadeslaan nie, maar weet dat die skaduwee van die vernietiging reeds opdoem, dat daar nie meer langer tyd oorbly totdat u op hoogte sal kom van die onheil wat u in die vorm van `n ster nader nie.

Hy word uit sy baan geslinger, omdat dit God se wil is dat die aarde deur `n bewing geteister sal word, wat nog mense moet en kan red wie se wil goed is. Aan voortekens van die naby synde einde sal dit waarlik nie ontbreek nie, maar die voortekens sal `n geweldige uitwerking hê en baie mense sal daarby die lewe inskiet. En niemand kan homself daarvoor doof hou nie, want dit is te geweldig dat dit nie op alle mense indruk sou maak nie. 

Die resultaat is net verskillend, want die mense sal deels hulle swak geloof laat oplewe en hulleself weer aan God gee, maar deels ook die swak geloof verloor en hulleself na die teëstander keer, wat in `n vergrote jaagtog na materiële besit, meestal op onregmatige wyse tot uitdrukking sal laat kom. En daar sal baie nood wees onder die mense. En dan bewys die ware krag van die geloof hulle wat hulp beteken vir die mens wat homself gelowig slegs aan God toevertrou. Want Hy sal al diegene help wat van Sy wil is, wat ook in hulle grootste nood net aan diegene dink wat hulle kan help. En die tyd sal begin waarin nog goeie arbeid in die wingerd verrig moet word om al diegene te hulp te kom wat nog swak van gees is en wat versterking van hulle geloof moet kry. Want daarna volg die tyd van die laaste geloofstryd wat nog `n laaste beslissing van die gelowiges sal vereis. Maar wie volhou tot die einde sal salig word.

Amen

Hernude kluistering is `n gevolg van die geestelike dood

BD 7951 - 30 April 1960

Die geestelike dood vereis `n kluistering in die materie, dit wil sê, `n geestelike wese wat ten prooi geval het van die dood, wat in die dood bly steek, en moet weer in die harde materie ingekap word om langsaam weer tot lewe te kom.

Sodra die geestelike nog `n klein vonkie lewe in homself het, word alles probeer om hom verder na die lewe te lei, en dit kan ook tot gevolg hê dat die wese dan die kluistering in die materie gespaar bly, sodat hy tog langsaam tot lewe sal kom, al is dit ook eers na `n eindelose lang tydperk. Maar dit kan ook wees dat die wese volkome verstar het, dat hy steeds verder sal wegsink in die diepte wat baie siele in die ryk hierna toelaat. Dan word die geestelike substansie van die wese opgelos en weer in die harde materie van die skepping op die aarde ingesluit. En hy moet `n uiterste kwellende weg gaan om weer tot lewe te kom.

En net so kan die mense op die aarde in die eindtyd in hulle geestelike toestand afsink, hulle kan in vrye wil steeds meer op die dieptes afstuur, hulle kan hulleself heeltemal oorlewer aan die Heer van die duisternis en sy diens aanhang en selfs in uiterste duisternis versink. En dan is dit ewe-eens noodsaaklik om die siele op te los in ontelbare partikeltjies en weer in te sluit in die skepping; en hulle moet weer die weg van die positiewe ontwikkeling gaan deur tallose omvormings, totdat hulle weer ontwaak tot die lewe.

En dan het die geestelike dieptepunt ingetree, aan die eindtyd is die geestelike dood duidelik sigbaar en sowel op aarde asook in die hiernamaals word alles onderneem om nog enkele vonkies lewe aan te wakker, om die lewe wat nog voorhande is, te versterk en te verhinder dat dit weer die dood ten prooi val. 

Want dit is `n tyd van eindelose kwellinge waaraan die geestelike dan weer blootgestel word, wanneer hulle opnuut in hierdie vorm gekluister word. En die Liefde en Erbarming van God geld ook vir die wese wat die allerdiepste gesink het en Hy sal hom daarteen wil behoed. Maar waar Hy die vrye wil van die geestelike wese laat staan, moet die verlossingsplan van God deurgevoer word, waarvolgens hy `n hernude kluistering in die materie nie sal kan omseil nie. Sou die mense presies daarmee bekend gewees het, dan sou hulle waarlik alles daarvoor gedoen het om die geestelike dood te ontvlug. Maar hulle neem nie die kennis daaroor aan nie, hulle glo nie in `n voortlewe hierna nie, hulle glo nie daaraan dat u self voor God verantwoording sal moet doen nie, en hulle glo ook nie aan `n God en Skepper nie, wat eendag verantwoording van hom gaan eis nie. Maar die "ek" kan nie meer vergaan nie en ooreenkomstig sy toestand is sy verblyf in die dood, slegs dat u in die dooie toestand nie meer van uself bewus is nie, maar dat slegs die kwellinge van die gekluisterde toestand te bespeur sal wees, omdat hy as oorspronklike vry geestelike wese geskape was. Hy kan egter ook nie in sy dooie toestand verplaas word daar waar lewe is nie, omdat hy die toestand van dood vrywillig gekies het en daar nou aan sy wil gevolg gegee word.

Die vrye wil is ewenwel `n staat van geluksaligheid, die gekluisterde toestand `n toestand van kwelling. En as mens kies die wese sy toestand self. En die Liefde en Wysheid van God laat hom sy vryheid toe, maar help hom op elke denkbare wyse om as mens die ewige lewe te bereik soos Hy die wat ook deur die verbanning in die materie weer op lyn help, sodat die dooies weereens tot lewe kan ontwaak. Die Liefde van God geld vir al die eens gevalle geestelike, Hy volg hulle ook in die diepte en help hulle weer hoër op, maar Hy is heel besonder werksaam in die tyd waarin die wese weer sy ‘ek’ bewussyn en sy vrye wil teruggekry het in die tyd as mens, wat die aanvanklik nog dooie toestand verander in `n toestand van lewe. Maar die vrye wil van die mens bly onaangetas, dit word eerbiedig, en sy vrye wil bepaal of die wese definitief sal vrykom van sy uiterlike vorm of dat sy vorm homself weer sal verdig, sodat dit weer in die harde materie sal terugkeer. Dan het die wese die geestelike dood ten prooi geval en is `n eindelose lang tyd daarvoor nodig, totdat hy homself opnuut in die barmhartigheid van die beliggaming (as mens) bevind en vir homself die lewe kan verwerf.

Amen

Die einde van `n verlossingsperiode en die begin van `n nuwe

BD 7756 - 26 November 1960

In die verlossingsperiode sal daar geen geestelike ommekeer meer plaasvind nie, want die geloof in My sal by die mense verlore gegaan het. En al word My evangelie (van die liefde) nog in die hele wêreld uitgedra, tog sal daar maar altyd weinig wees wat dit (volgens waarheid) sal aanneem. Maar steeds meer mense wie se geloof alleen maar `n vormgeloof is, sal afval en wat maar net nog `n rede nodig het om dit heeltemal weg te gooi wanneer daar `n geloofsbeslissing van hom verlang word. 

Dit is maar `n klein kudde wat `n lewende geloof sal hê en in die hart die verbinding met My sal herstel. Dit is slegs weinig mense wat met My omgang het soos kinders met hulle vader. En hulle sal ook altyd My sigbare hulp ervaar as hulle in nood raak, deurdat hulle openlik vir My sal opkom, want hulle is van binne af oortuig en het dus ook `n lewende geloof. Maar hulle getal sal nie veel groter word nie. 

En die geloofstryd wat oral gevoer sal word en wat in sy begin ook al orals herkenbaar word, sal die aantal gelowiges nog meer verklein. Want sommiges sal bereid wees om My op te gee terwille van aardse gewin, maar die moed om vir My te stry sal hulle nie hê nie, omdat die lewende geloof by hulle ontbreek. Daarom sal die aarde op die laaste nie meer haar doel kan vervul nie, naamlik om bevorderlik te wees vir die geestelike voltooiing van die siele van die mense. Die gang van die meeste mense oor die aarde is nutteloos, omdat hulle siele nie die rypheid oplewer waarvoor hulle op die aarde vertoef nie; maar wat die ontwikkeling van die geestelike moet deurgaan. 

Daarom moet die aarde weer gereedgemaak word, sodat sy `n skolingsplek vir die geestelike kan word en bly, soos dit steeds haar bestemming was en is. Daarom loop die verlossingsperiode ten einde en begin daar `n nuwe tydperk. Nuwe skeppings neem die geestelike op wat in sy ontwikkeling gehinder was, wat eers `n oplossing van (die huidige) skeppings vereis, sodat die gebonde geestelike vry kan word en weer opnuut in `n ander vorm ingepas kan word. 

Daarom moet die mense rekening hou met `n spoedige einde, en hulle wat op aarde gefaal het, moet opnuut gekluister word in die skepping op die nuwe aarde. En wanneer mens verwag dat die geestelike houding van die mense op die aarde nog sou kan verander, dat hulle tot `n (lewende geloof in Jesus Christus) en Sy verlossingswerk sou kan kom en deur die geloof `n nuwe lewe sou lei met geestelike gerigte vermoëns en aspirasies, dan sal dit alleen maar wense bly in die gedagtes van enkele mense, wat nooit verwesenlik word nie. Want My teëstander het al die mag en dit het die mense hom self verleen. Sy aktiwiteit sal so sterk toeneem dat hy opnuut gebind sal moet word, dat daar daarom al `n einde moet kom, sodat sy aktiwiteite aan bande gelê kan word, aangesien geen mens andersins meer salig sou kan word nie. 

En op dié tyd is al gewys sedert die begin van die verlossingsperiode, en al mag die aankondiging vir u mense nog so ver weg lyk, word ook die toekoms eenmaal teenwoordige tyd, en dit moet steeds weer aan u gesê word. En daarom moet daar ook `n geestelike ommekeer kom, egter nie meer op die aarde nie, maar in `n wêreld van vrede en saligheid. Daar sal `n nuwe ontwikkelingstydperk begin met geestelik hoogstaande mense, wat Ek as geloofsgetrou van die aarde sal wegneem en weer op die nuwe aarde sal terugplaas. Dan sal daar `n geestelike ommekeer intree en die mense sal weer in vrede en eendrag lewe, in voortdurende verbinding met My, hulle God en Vader en met die salige wesens in My ryk. Dan sal die liefde weer op aarde heers en My teëstander sal geen invloed meer kan uitoefen op die mense van die nuwe aarde nie. 

Hy sal vir `n eindelose lang tyd gebind wees, totdat die mense self weer sy kettings sal losmaak en hom sy beïnvloeding opnuut moontlik maak. Vóór dit sal daar egter `n lang tyd van vrede en saligheid heers. 

Amen

Die laaste uur van die aarde

BD 8011 - 1 Januarie 1962

Die laaste uur van die aarde kom steeds nader. Hierdie woorde beteken vir u mense nie baie nie, want u glo nie dat u so naby voor die einde staan nie. Maar Ek kan u geen dwingende bewys gee terwille van uself nie, want u sou van angs nie meer in staat wees om u lewensopdrag te vervul nie. Dus u kan dit glo of afwys, maar u lot sal wees volgens u geloof wanneer die uur gekom het. 

My verlossingsplan is sedert die ewigheid vasgestel. Die diepste liefde en Wysheid vir My skepsele het My laat besluit om die plan vas te stel en sal My ook beweeg om dit ten uitvoer te bring, omdat die tyd vervul is. My Wese is vir ewig onveranderlik, en wat Ek eenmaal nodig ag en nog suksesvol van My geskeide wesens wil doen, sal Ek ook doen en My nie deur mense laat oorreed om My plan te verander nie. Want die plan word opgestel vanweë die wil van die mense, omdat Ek sedert die ewigheid voorsien het dat die mense op die aarde nie meer in staat sou wees om hulle wil te verander nie.

My planne en handelinge is nie willekeurig nie, maar onmeetlike Liefde en Wysheid beweeg My tot alles wat daar voorval. Dus is daar geen rede om van My verlossingsplan van die ewigheid af te sien nie, aangesien Ek alles tot in die kleinste toe deursien het. Daarom weet Ek ook dat daar geen sukses te behaal sou wees nie, sou Ek My verlossingsplan verander of tydelik wysig. En u mense moet bedink dat daar vir u waarlik genoeg tyd ter beskikking was en u uself nie verander het nie omdat u nie in My glo nie. En al sou u nog meer tyd ter beskikking gehad het, u sou uself tog nie verander het nie. Dus sou `n uitstel van die einde heeltemal sinneloos en doelloos wees, want dan sou myne tog nog die gevaar loop om aan My teëstander ten offer te val, as Ek hom nie sou kluister soos dit bepaal is nie.

As u My grootste Wysheid en diepste Liefde ken, sal u ook nie vra om `n afwending van die einde van die aarde nie. Want u sal die komende tyd tegemoet sien met `n vol vertroue in My Liefde, wat elkeen sal beskerm wat aan My wil behoort en wat ook waarlik My Mag sal gebruik as dit gaan om myne in moeite en gevaar te help. 

En al wil u mense nie glo dat die tyd vir u ten einde loop nie, reken tog met die moontlikheid dat u plotseling van die aarde af opgeroep kan word. U weet dat u nie self die lewe kan verleng nie en dat u self ook nie weet wanneer die laaste dag vir u gekom het nie. Hou rekening met die dood wat u nie kan teenhou nie en dink daaraan wat dan met u siel, wat onverganklik is, sal gebeur. Dit is u eintlike "ek" oor wie se lot u self beslis het in u aardse lewe. Maar u glo ook nie aan `n voortlewe van u siel nie, en daarom is u almal in groot nood vanweë u ongeloof. Want wat sal My verhinder om ten uitvoer te bring wat verkondig is in woord en geskrif.

Die tyd is vervul, en elke dag is nog `n barmhartigheid as u van goeie wil is. Maar verlaat u nie op valse profete wat `n einde ontken nie, wat glo om My tot `n ander mening te kan bring. Hulle spreek nie in My Naam nie, maar is `n instrument van hom wat u in die duisternis van gees wil hou en daarom die mense wil laat glo dat hulle nog onbegrensde tyd het. Die mense glo eerder die valse profete en soek hulle vervulling slegs in `n luukse lewe. Hulle dink egter nie aan hulle siel, wie se bestaan hulle betwyfel of verloën nie. 

Dit sal gebeur soos wat dit vroeër verkondig is. Ek sal Self in die wolke kom om myne weg te neem, voordat die vernietigingswerk aan die ou aarde begin. Daar sal geen steen op die ander bly nie, want die aarde moet hernu word. Daar sal `n nuwe aarde ontstaan, `n paradysagtige skepping wat al die nog onontwikkelde geestelike weer sal opneem wat vry geword het by die verwoesting van die ou aarde, en `n nuwe omvorming nodig sal hê om verder te kan rypword. En die nuwe aarde sal tot verblyfplek dien vir hulle wat My trou gebly het tot die einde, want hulle het die graad van rypheid bereik wat hulle `n ingaan in die ligsfere moontlik maak, en wat daarom ook die paradys mag bewoon. Dit sal vir hulle waarlik dieselfde salige toestand beteken asof hulle hulle liggaamlike omhulsel afgelê het en in My geestelike ryk sou ingegaan het. 

Hulle moet My as stam van die nuwe mensegeslag dien, en dan kan `n nuwe verlossingsperiode weer begin met geestelike ryp mense, wat dan ook die nog gekluisterde geestelike in hulle omgewing tot `n vinnige rypwording sal help. Hulle sal so innig deur die liefde met My verbonde wees, dat hulle hulle kinders en kindskinders weer daardeur tot liefde sal opvoed, en sal kan getuig van die glansrykheid van hulle God en Skepper. En so sal die verlossing uit die vorm vinniger kan plaasvind, omdat Ek in Jesus (geestelik) lewend onder hulle kan vertoef, omdat alle mense wat dan die nuwe aarde sal bewoon, hulleself sal toevertrou aan hulle goddelike Heiland en Verlosser, Jesus, en in die bewussyn van hulle oerskuld bewustelik die weg na Hom toe sal gaan, aangesien elke weerstand dan gebreek is. Want elke mens sal dan die weg bewustelik na My toe teruggaan, sodat Ek Self by hom kan vertoef, aangesien sy groot liefde vir My dit sal toelaat. 

Dit is dus die duisendjarige ryk waar die oorwinning oor Satan sigbaar sal wees, want hy kan en sal geen mens meer kan bedreig nie, omdat elkeen homself volkome van hom vrygemaak het, en die terugkeer tot My dan volbring het. Hy het dan geen toegang meer tot My ryk nie, totdat hierdie salige tyd weer langsaam sal verander, en die mense weer `n neiging tot die materie sal vertoon. Daardeur sal My teëstander se kettings weer verbreek word en sy invloed sal weer merkbaar word. 

Maar voordat hierdie tyd sal aanbreek, sal baie van die vergeestelikte as heeltemal verlos My ryk binnegegaan, en Ek sal `n goeie oes behaal het. En dan begin daar ook weer die stryd met My teëstander oor die siele, maar Ek sal oorwinnaar wees. Steeds sal Ek weer siele van hom ontworstel, en sy magsbasis, waarin hy die sterk is, verklein.

Steeds sal hy weer self daartoe bydra dat die verlossing van die gevallenes deurgaan, want wat van My is, gee Ek nooit as te nimmer op nie, al is Ek ook ewighede daarmee gemoeid. Die gevallenes sal eenmaal na My toe terugkeer en sal dan met My verbonde bly tot in alle ewigheid.

Amen
